
നക്ഷത്ര ചിഹ്നം ഇല്ലാത്ത ചോദ്യം നം. 2692 14-09-2023 - ൽ മറുപടിയ്ക്

പ്രളയ സെസ്

ചോദ്യം ഉത്തരം

ശ്രീ. കെ. ബാബു (തൃപ്പൂണിത്തുറ),
ശ്രീ. അൻവർ സാദത്ത്

ശ്രീ കെ എൻ ബാലഗോപാല്‍
(ധനകാര്യ വകുപ്പ് മന്ത്രി)

(എ)

01.08.2019 മുതൽ 2 വർഷക്കാലത്തേയ്ക്ക്

ഏർപ്പെടുത്തിയ പ്രളയ സെസ് ഇനത്തിൽ എത്ര
രൂപ പിരിച്ചു എന്നറിയിക്കാമോ; ഈയിനത്തില്‍

ലഭിക്കേണ്ട തുക പൂർണ്ണമായി ലഭിച്ചെന്ന് ഉറപ്പ്
വരുത്തിയിട്ടുണ്ടോ;

(എ) 01.08.2019 മുതല്‍ 2 വര്‍ഷക്കാലത്തേക്ക്

ഏര്‍പ്പെടുത്തിയ പ്രളയ സെസ്സ് ഇനത്തില്‍

നാളിതുവരെ ലഭ്യമായിട്ടുള്ള തുക 2244.43 കോടി
രൂപയാണ്‌.

ജി.എസ്.ടി. രജിസ്ട്രേഷന്‍ എടുത്തിട്ടുള്ള

നികുതിദായകര്‍ സംസ്ഥാനത്തിനകത്ത് നടത്തുന്ന
ബിസിനസ്‌ ടു കണ്‍സ്യൂമര്‍ ടാക്സബിള്‍ സപ്ലൈയുടെ
വിറ്റുവരവിന്മേലാണ്‌ കേരള പ്രളയ സെസ്‌ റൂള്‍സ്‌,
2019 വിഭാവനം ചെയ്യുന്ന പ്രകാരം സെസ്

ചുമത്തിയിരുന്നത്‌. ജി.എസ്.ടി. റിട്ടേണിനോടൊപ്പം
ആണ്‌ സ്വയം നിര്‍ണയം നടത്തിയ പ്രളയ സെസ്‌
റിട്ടേണും ഫയല്‍ ചെയ്യപ്പെടുന്നത്‌. പ്രളയ സെസ്‌
റിട്ടേണ്‍ ഫയല്‍ ചെയ്യാത്തവരുടെയും തെറ്റായി
ഫയല്‍ ചെയ്തവരുടെയും നികുതി നിര്‍ണയ

നടപടികള്‍ ജി.എസ്.ടി. നികുതി നിര്‍ണയ

നടപടികളോടൊപ്പം നടന്നു വരികയാണ്‌.

(ബി) പ്രളയ സെസ് നിലവിലുള്ള കാലയളവിലെ
സംസ്ഥാനത്തിനകത്തുള്ള ബിസിനസ് ടു
കണ്‍സ്യൂമര്‍ ടാക്സബിൾ സപ്ലൈ എത്ര തുകയാണ്
(സ്വർണ്ണവും ഡയമണ്ടും ഒഴികെ); ഇതിൽ
കേരളത്തിന്റെ കൈവശമുള്ള ഫയലിലെ തുക
എത്രയെന്നും, കേന്ദ്രത്തിന്റെ കൈവശമുള്ള
ഫയലുകളിലെ തുക സംബന്ധിച്ച വിവരം
ലഭ്യമായിട്ടുണ്ടെങ്കിൽ ആയത് എത്രയെന്നും
വിശദമാക്കാമോ ;

(ബി) ജി.എസ്.ടി.ആര്‍. റിട്ടേണ്‍ ഫയലിംഗ്‌ സംബന്ധിച്ച

വിവരങ്ങള്‍ GSTN ലഭ്യമാക്കിയിട്ടുള്ള Model 2
ബാക്ക് ഓഫീസ്‌ സംവിധാനത്തിലൂടെയാണ്‌ നികുതി
വകുപ്പിന്‌ ലഭിക്കുന്നത്‌. റിട്ടേണില്‍ നികുതി നിരക്ക്‌
തിരിച്ചോ HSN കോഡ്‌ തിരിച്ചോ ഉള്ള വിറ്റുവരവിന്റെ
കണക്കുകള്‍ ഒരു നികുതിദായകൻ

രേഖപ്പെടുത്തുന്നില്ല. ടി സംവിധാനത്തിലൂടെ പ്രളയ
സെസ്‌ ബാധകമായ B2C സപ്ലൈ തുക

സംബന്ധിച്ച കൃത്യമായ കണക്കുകള്‍ ലഭ്യമാക്കാന്‍
സാധിക്കുകയില്ല. ആയതിനാല്‍ കേരളത്തിന്‌ പ്രളയ
സെസില്‍ ലഭിച്ച ആകെ തുകയുടെ ക്രോഡീകരിച്ച
വിവരങ്ങള്‍ മാത്രമെ ലഭ്യമായിട്ടുള്ളൂ.

പ്രളയ സെസ്‌ റിട്ടേണ്‍ ഫയല്‍ ചെയ്യാത്തവരെയും

തെറ്റായി ഫയല്‍ ചെയ്തവരുടെയും നികുതി നിര്‍ണ്ണയ

നടപടികള്‍ സംസ്ഥാന ചരക്കുസേവന നികുതി
വകുപ്പില്‍ പുരോഗമിച്ചു വരികയാണ്‌.

(സി)

പ്രസ്തുത കാലയളവിലെ സ്വര്‍ണ്ണവും ഡയമണ്ടും
വില്പനയുടെ ബിസിനസ് ടു കണ്‍സ്യൂമര്‍ തുക
എത്രയാണ്;ഇതിൽ കേരളത്തിന്റെ കൈവശമുള്ള
ഫയലിലെ തുക എത്രയെന്നും, കേന്ദ്രത്തിന്റെ

കൈവശമുള്ള ഫയലുകളിലെ തുക സംബന്ധിച്ച്

വിവരം ലഭ്യമായിട്ടുണ്ടെങ്കിൽ ആയത് എത്രയെന്നും
വിശദമാക്കാമോ;

(സി) ജി.എസ്‌.ടി സംവിധാനത്തില്‍ ചരക്കുകളുടെയും

സേവനങ്ങളുടെയും വ്യവസ്ഥാപിതമായ തരം

തിരിക്കല്‍ നിര്‍വഹിച്ചിരിക്കുന്നത്‌ HSN
(Harmonised System Nomenclature)
അടിസ്ഥാനത്തിലാണ്‌. നിലവിലുള്ള ജി.എസ്‌.ടി.
റിട്ടേണ്‍ സംവിധാനത്തില്‍ ഒരു നികുതിദായകൻ
ടിയാന്‍ സപ്ലൈ ചെയ്യുന്ന ചരക്കുകളുടെയും

സേവനങ്ങളുടെയും ആകെ വിറ്റുവരവ്‌ മൊത്തമായി

കണക്കാക്കി ആണ്‌ 'ഔട്ട് വേര്‍ഡ്‌ സപ്ലൈസ്‌ (B2B
& B2C)’ രേഖപ്പെടുത്തുന്നത്‌. റിട്ടേണില്‍ നികുതി
നിരക്ക്‌ തിരിച്ചോ HSN കോഡ്‌ തിരിച്ചോ ഉള്ള
വിറ്റുവരവിന്റെ കണക്കുകള്‍ ഒരു നികുതിദായകൻ
രേഖപ്പെടുത്തുന്നില്ല. ഈ കാരണങ്ങളാല്‍ സ്വര്‍ണ്ണ
വില്‍പ്പനയിലൂടെ മാത്രം ലഭിച്ച നികുതി വരുമാനം
കൃത്യമായി കണക്കാക്കുക പ്രായോഗികമല്ല.
ആയതിനാല്‍ സ്വര്‍ണ്ണത്തില്‍ നിന്നുള്ള

വരുമാനത്തിന്റെ സ്ഥിരീകരിച്ച കണക്കുകള്‍

പ്രത്യേകമായി ലഭ്യമല്ല.

(ഡി) പ്രസ്തുത കാലയളവിൽ ബിസിനസ് ടു ബിസിനസ്
കച്ചവടങ്ങളിൽ ബിസിനസ് ആവശ്യങ്ങൾക്ക്

അല്ലാതെ വാങ്ങിച്ച സാധനങ്ങളുടേയും
സേവനങ്ങളുടേയും മേൽ പ്രളയ സെസ്
ഈടാക്കുന്നതില്‍ വീഴ്ച വരുത്തിയതായി

കണ്ടെത്തിയിട്ടുണ്ടോ; ഉണ്ടെങ്കിൽ ആയതില്‍

കേരളത്തിന്റെ കൈവശമുള്ള ഫയലുകളിലെ
ടേണ്‍ഓവര്‍ സെസ് തുക എത്രയെന്നും ,
കേന്ദ്രത്തിന്റെ കൈവശമുള്ള ഫയലിലെ
ടേണ്‍ഓവര്‍ സെസ് തുക സംബന്ധിച്ച വിവരം
ലഭ്യമായിട്ടുണ്ടെങ്കിൽ ആയത് എത്രയെന്നും
അറിയിക്കാമോ;

(ഡി)

പ്രസ്തുത കാലയളവിൽ ബിസിനസ് ടു ബിസിനസ്
കച്ചവടങ്ങളിൽ ബിസിനസ് ആവശ്യങ്ങള്‍ക്ക്‌
അല്ലാതെ വാങ്ങിച്ച സാധനങ്ങളുടെയും

സേവനങ്ങളുടെയും മേല്‍ പ്രളയ സെസ്‌
ഈടാക്കുന്നതില്‍ വീഴ്ച വരുത്തിയതായി

കണ്ടെത്തിയിട്ടില്ല.

(ഇ) നാളിതുവരെ പ്രളയ സെസിൽ വീഴ്ച വരുത്തിയ

എത്ര നികുതിദായകരെ ജി.എസ്.ടി. വകുപ്പ്
കണ്ടെത്തി നടപടി സ്വീകരിച്ചിട്ടുണ്ട്;
വിശദാംശങ്ങൾ ലഭ്യമാക്കാമോ;

(ഇ) സംസ്ഥാന ചരക്കുസേവന നികുതി വകുപ്പിന്‌ കീഴിലെ
ടാക്‌സ് പെയര്‍ സര്‍വീസസ് വിഭാഗം നടത്തിയ

പരിശോധനയില്‍ നാളിതുവരെ പ്രളയ സെസില്‍
വീഴ്ച വരുത്തിയ 827 നികുതിദായകരെ കണ്ടെത്തി

നടപടി സ്വീകരിച്ചിട്ടുണ്ട്‌. ഇന്റലിജന്‍സ്‌ വിഭാഗം
നടത്തിയ പരിശോധനയില്‍ പ്രളയ സെസില്‍ വീഴ്ച
വരുത്തിയതുമായി ബന്ധപ്പെട്ട്‌ 34 കേസുകള്‍

കണ്ടെത്തുകയും ഇതില്‍ 29 കേസുകളില്‍ നിന്ന്‌
72.62 ലക്ഷം രൂപ പിരിച്ചെടുക്കുന്നതിനുള്ള നടപടി
സ്വീകരിച്ചതില്‍ നിന്ന്‌ 65 ലക്ഷം രൂപ

സര്‍ക്കാരിലേക്ക്‌ അടയ്പ്പിക്കുകയും, ബാക്കിയുള്ള 5
കേസുകള്‍ അന്വേഷണഘട്ടത്തിലായതുകൊണ്ട്‌
വീഴ്ച വരുത്തിയ തുക എത്രയാണെന്ന്‌

കണക്കാക്കപ്പെടുകയും ചെയ്തിട്ടില്ല. ആയതിന്റെ

തുടര്‍നടപടികള്‍ നടന്നു വരുന്നു.

(എഫ്) ജി.എസ്.ടി. ജീവനക്കാർക്ക് പരിശോധിക്കുവാൻ
ഡിസൈൻ ചെയ്തിരുന്ന വെബ് സൈറ്റില്‍ പ്രളയ
സെസ് ഇപ്പോഴും മെയിന്റയിൻ ചെയ്യുന്നുണ്ടോ;
ഏത് ഏജൻസിയാണ് ഇപ്പോൾ മെയിന്റയിൻ
ചെയ്യുന്നത്; ആയതിന്റെ കരാര്‍ പകർപ്പ്
ലഭ്യമാക്കാമോ; ഇല്ലെങ്കിൽ കാരണം
വ്യക്തമാക്കാമോ?

(എഫ്)
നിലനിര്‍ത്തിയിട്ടുണ്ട്. കേരള ഡിജിറ്റല്‍

യൂണിവേഴ്സിറ്റിയുടെ സാങ്കേതികസഹായം

സ്വീകരിക്കുന്നുണ്ട്. നിലവിലുള്ള ഡാറ്റാ അനലിറ്റിക്സ്
പ്രൊജക്ടിന്റെ ഭാഗമായി സാങ്കേതിക സഹായം
സ്വീകരിക്കുന്നതിനാല്‍ പ്രത്യേക കരാറില്‍

ഏര്‍പ്പെട്ടിട്ടില്ല.

സെക്ഷൻ ഓഫീസർ

